VVrS11.1
(#GY11.1)
= Y11.1 YR11.1 VrS11.1 VytVrS11.1 
zōt ud rāspīg ϑrāiiō. haiϑīm. aṣ̌auuanō. āfri.vacaŋhō. zauuaiṇti. gāušca. aspasca. haōmasca. gāuš. zaōtārəm. zauuaiti. uta. buiiā̊. afrazaiṇtiš. uta. də̄uš.srauuā̊. hacimnō. yō. mąm. xᵛāstąm. nōit̰. baxšahi. āat̰. mąm. tūm. fšaōniiehe. nāiriiā̊. vā. puϑrahe. vā. haōiiā̊. vā. maršuiiā̊. 
VVrS11.2
(#GY11.2)
= Y11.2 YR11.2 VrS11.2 VytVrS11.2 
aspō. bāṣ̌ārəm. zauuaiti. mā. buiiā̊. auruuatąm. yūxta. mā. auruuatąm. aiβišasta. mā. auruuatąm. niϑaxta. yō. mąm. zāuuarə. nōit̰. jaiδiiehi. pouru.maiti. haṇjamaine. pouru.naraiiā̊. karšaiiā̊. 
VVrS11.3
(#GY11.3)
= Y11.3 YR11.3 VrS11.3 VytVrS11.3 
haōmō. xᵛāṣ̌ārəm. zauuaiti. uta. buiiā̊. afrazaiṇtiš. uta. də̄uš.srauuā̊. hacimnō. yō. mąm. aiβiš.hutəm. dāraiiehi. yaϑa. tāiiūm. pəṣ̌ō.sārəm. nauua. aɱi. pəṣ̌ō.sārō. azəm. yō. haōmō. aṣ̌auua. dūraōšō. 
VVrS11.4
(#GY11.4)
= Y11.4 YR11.4 VrS11.4 VytVrS11.4 
us. mē. pita. haōmāi. draōnō. frə̄rənaōt̰. ahurō. mazdā̊. aṣ̌auua. haŋᵛharəne. mat̰. hizuuō. hōiiumca. dōiϑrəm. 
VVrS11.5
(#GY11.5)
= Y11.5 YR11.5 VrS11.5 VytVrS11.5 
yō. mąm. tat̰. draōnō. zināt̰. vā. trəfiiāt̰. vā. apa. vā. yāsāiti. yat̰. mē. daϑat̰. ahurō. mazdā̊. aṣ̌auua. haŋᵛharəne. mat̰. hizuuō. hōiiumca. dōiϑrəm. 
VVrS11.6
(#GY11.6)
= Y11.6 YR11.6 VrS11.6 VytVrS11.6 
nōit̰. aɱi. nmāne. †zānāite. āϑrauua. naēδa. raϑaēštā̊. naēδa. vāstriiō. fšuiiąs. āat̰. aɱi. nmāne. zaiiā̊ṇte. dahakāca. mūrakāca. pouru.sarəδa. varšnāca. 
VVrS11.7
(#GY11.7)
= Y11.7 YR11.7 VrS11.7 VytVrS11.7 
ϑβāṣ̌əm. ā. gə̄uš. frāϑβərəsō. taṇcištāi. haōmāi. draōnō. mā. ϑβā. haōmō. baṇdaiiāt̰. yaϑa. mairīm. baṇdaiiat̰. yim. tūirīm. fraŋhrasiiānəm. maδəme. ϑrišuue. aiŋ́hā̊. zəmō. pairiš.xᵛaxtəm. aiiaŋhahe. 
VVrS11.8
(#GY11.8)
= Y11.8 YR11.8 VrS11.8 VytVrS11.8 
āat̰. aōxta. zaraϑuštrō. nəmō. haōmāi. mazdaδātāi. vaŋhuš. haōmō. mazdaδātō. nəmō. haōmāi. 
VVrS11.9
(#GVr3.1 #CVrS3.1)
= VrS11.9 VytVrS11.9 
zōd gōwēd 
zōt hāuuanānəm. āstāiia. 
rāspīg pad gāh ī hāwanān nazdīk ī dast ī dašn zōd šudan [ud] guftan 
rāspīg azəm. vīsāi. 
zōd gōwēd 
zōt ātrauuaxšəm. āstāiia. 
rāspīg pad gāh ī ātrawaxšān 
rāspīg azəm. vīsāi. 
zōd 
zōt frabərətārəm. āstāiia. 
rāspīg pad gāh ī frabardārān pad nazdīk ī dast ī hōy zōd šudan [ud] guftan 
rāspīg azəm. vīsāi. 
zōd 
zōt ābərətəm. āstāiia. 
rāspīg pad gāh ī ābardān 
rāspīg azəm. vīsāi. 
zōd 
zōt āsnatārəm. āstāiia. 
rāspīg pad gāh ī āsnadārān 
rāspīg azəm. vīsāi. 
zōd 
zōt raēϑβiškarəm. āstāiia. 
rāspīg azəm. vīsāi. 
rāspīg pad gāh ī rēhwiškarān 
zōt sraōšāuuarəzəm. āstāiia. 
zōd 
dąhištəm. aršuuacastəməm. 
rāspīg pad gāh ī srōšwarzān guftan 
rāspīg azəm. vīsāi. 
ham ēdōn az pāy guftan 
rāspīg yaϑā. ahū. vairiiō. yō. zaōtā. frā. mē. mrūtē. 
zōd aϑā. ratuš. aṣ̌āt̰cīt̰. hacā. frā. aṣ̌auuā. vīδuuā̊. mraōtū. 
az nūn nigārag hangōšīdag ī urwēs ud ādurgāh zōd-iz ud rāspīg ēn kū gāh cīyōn abāyēd baxtan gāh ī hāwanān ātrawaxšān frabardārān ābardān āsnūdārān rēhwiškarān srōšāwarzān cē ēwēnag baxšīhēd ēn cīyōn abar nibišt ēstēd rāspīgān har ēk pad gāh ī ēstād tā bowandag haftgāh cīyōn paydāgēnīd ēstēd 
VVrS11.10
(#GVr3.2 #CVrS3.2)
= VrS11.10 VytVrS11.10 
zōt ud rāspīg āϑrauuanəm. āstāiia. raϑaēštārəm. āstāiia. vāstrīm. fšuiiaṇtəm. āstāiia. nmānahe. nmānō.paitīm. āstāiia. vīsō. vīspaitīm. āstāiia. zaṇtə̄uš. zaṇtu.paitīm. āstāiia. daiŋ́hə̄uš. daiŋ́hu.paitīm. āstāiia. 
VVrS11.11
(#GVr3.3 #CVrS3.3)
= VrS11.11 VytVrS11.11 
yuuānəm. humanaŋhəm. huuacaŋhəm. huš́iiaōϑnəm. hudaēnəm. āstāiia. yuuānəm. uxδō.vacaŋhəm. āstāiia. xᵛaētuuadaϑəm. āstāiia. daiŋ́hāuruuaēsəm. āstāiia. humāiiūm. pairi.jaϑnəm. āstāiia. nmānahe. nmānō.paϑnīm. āstāiia. 
VVrS11.12
(#GVr3.4 #CVrS3.4)
= VrS11.12 VytVrS11.12 
nāirikąmca. āstāiia. frāiiō.humatąm. frāiiō.hūxtąm. frāiiō.huuarštąm. huš.hąm.sāstąm. ratuxšaϑrąm. aṣ̌aōnīm. yąm. ārmaitīm. spəṇtąm. yā̊sca. tē. γənā̊. ahura. mazda. narəmca. aṣ̌auuanəm. āstāiia. frāiiō.humatəm. frāiiō.hūxtəm. frāiiō.huuarštəm. vistō.fraōrəitīm. əuuistō.kaiiaδəm. yeŋ́he. š́iiaōϑnāiš. gaēϑā̊. aṣ̌a. frādəṇte. 
VVrS11.13
(#GVr3.5 #CVrS3.5)
= VrS11.13 VytVrS11.13 
āat̰. vō. kascit̰. mazdaiiasnanąm. ratūš. āmrūmaide. ratūš. āstāiiamaide. aməṣ̌ə̄sca. spəṇtə̄. saōš́iiaṇtasca. dąhištə̄. aršuuacastəmą. aiβiiāmatəmą. aš.xrā.xᵛanutəmą. mazištə̄. amą. āmrūmaide. daēnaiiā̊. māzdaiiasnōiš. aϑaurunąsca. raϑaēštārə̄sca. vāstriiąsca. fšuiiaṇtō. 
VVrS11.14
(#GY11.9)
= Y11.9 YR11.9 VrS11.14 VytVrS11.14 
rāspīg parāhōm pad dast ī hōy abar griftan pad gāh ī frabardārān šawišn 4 angušt az barsom dārišn yō nō bē gōwišn 
rāspīg yō. nō. aēuuō. at̰. tē. uiiē. ϑrāiiōidiiāi. tūrahe. məṇdāidiiāi. xšuuīdəm. haptāždiiāi. nauua. dasme. yōi. və̄. yaēϑma. 
VVrS11.15
(#GY11.10)
= Y11.10 YR11.10 VrS11.15 VytVrS11.15 
parāhōm ul ō ī dast dašn ī zōd nihīšn 
zōt pairi. tē. haōma. aṣ̌āum. aṣ̌auuāzō. daδąmi. imąm. tanūm. yā. mē. vaēnaite. huraōδa. ϑβaxšāi. haōmāi. maδāi. hauuaŋᵛhāi. aṣ̌auuastāi. pairi. mē. tūmcit̰. daiiā̊. haōma. aṣ̌auua. dūraōša. vahištəm. ahūm. aṣ̌aōnąm. raōcaŋhəm. vīspō.xᵛāϑrəm. 
VVrS11.16
(#GY11.11)
= Y11.11 YR11.11 VrS11.16 VytVrS11.16 
aṣ̌əm vohu 3 guftan ud parāhōm xwardan pad 3 bār ud har bār rāspīg aṣ̌əm vohu 2 guftan dahān pāk kardan ud dast har dō pad pādyāb kardan abar barsom nihādan 
zōt aṣ̌əm. vohū. vahištəm. astī. uštā. astī. uštā. aɱāi. hiiat̰. aṣ̌āi. vahištāi. aṣ̌əm. 
[ 3x ] 
rāspīg aṣ̌əm. vohū. vahištəm. astī. uštā. astī. uštā. aɱāi. hiiat̰. aṣ̌āi. vahištāi. aṣ̌əm. 
[ 2x ] 
rāspīg aṣ̌əm. vohū. vahištəm. astī. uštā. astī. uštā. aɱāi. hiiat̰. aṣ̌āi. vahištāi. aṣ̌əm. 
[ 2x ] 
rāspīg aṣ̌əm. vohū. vahištəm. astī. uštā. astī. uštā. aɱāi. hiiat̰. aṣ̌āi. vahištāi. aṣ̌əm. 
[ 2x ] 
VVrS11.17
(#GY11.12)
= Y11.12 YR11.12 VrS11.17 VytVrS11.17 
zōt ud rāspīg aṣ̌əm. vohū. vahištəm. astī. uštā. astī. uštā. aɱāi. hiiat̰. aṣ̌āi. vahištāi. aṣ̌əm. 
[ 4x ] 
VVrS11.18
(#GY11.12)
= Y11.13 YR11.13 VrS11.18 VytVrS11.18 
yaϑā. ahū. vairiiō. aϑā. ratuš. aṣ̌āt̰cīt̰. hacā. vaŋhə̄uš. dazdā. manaŋhō. š́iiaōϑananąm. aŋhə̄uš. mazdāi. xšaϑrəmcā. ahurāi.ā. yim. drigubiiō. dadat̰. vāstārəm. 
VVrS11.19
(#GY11.12)
[Y52.6]
= Y11.14 YR11.14 VrS11.19 VytVrS11.19 
vasasca. tū. ahura. mazda. uštāca. xšaēša. hauuanąm. dāmanąm. 
vasō. āpō. vasō. uruuarā̊. vasō. vīspa. vohū. aṣ̌a.ciϑra. 
xšaiiamnəm. aṣ̌auuanəm. dāiiata. axšaiiamnəm. druuaṇtəm. 
VVrS11.20
(#GY11.13)
[Y52.7]
= Y11.15 YR11.15 VrS11.20 VytVrS11.20 
vasō.xšaϑrō. hiiāt̰. aṣ̌auua. auuasō.xšaϑrō. hiiāt̰. druuā̊. gatō. hamistō. nižbərətō. haca. spəṇtahe. maińiiə̄uš. dāmabiiō. varatō. auuasō.xšaϑrō. 
VVrS11.21
(#GY11.14)
[Y52.8]
= Y11.16 YR11.16 VrS11.21 VytVrS11.21 
haxšaiia. azəmcit̰. yō. zaraϑuštrō. fratəmą. nmānanąmca. vīsąmca. zaṇtunąmca. dax́iiunąmca. aŋ́hā̊. daēnaiiā̊. anu.mataiiaēca. anu.uxtaiiaēca. anu.varštaiiaēca. yā. āhūiriš. zaraϑuštriš. 
VVrS11.22
(#GY11.15)
[Y52.9]
= Y11.17 YR11.17 VrS11.22 VytVrS11.22 
zōt ud rāspīg rauuasca. xᵛāϑrəmca. āfrīnāmi. vīspaiiā̊. aṣ̌aōnō. stōiš. ązasca. dužāϑrəmca. āfrīnāmi. vīspaiiā̊. druuatō. stōiš. 

